
Tadbiqiy matematikaning integral alamshtirishlar qismi matematik fizika va amaliy matematikaning 

ko’plab masalalariga qo’llash orqali samarali natijalarga erishilib kelinmoqda. Shuning natijasida ko’plab 

yangi sohalarning ochilishiga ham erishilmoqda. Shulardan biri Foks maxsus funsiyasidir. Bu funksiyaning 

keng qo’llanilishi matematiklarning katta qiziqishiga uchradi va natijada bu funksiyaning tadbiqiy jihatlari 

o’rganila boshlandi. Bu yo’nalishda [1,2] adabiyotlar fundamental bo’lib, ularda bu funksiyaning xosslari 

va tadbiqlari keltirilgan. Ammo, bu adabiyotlarda keltirilgan ba’zi bir kamchiliklardan birini ushbu ishda 

aks ettirdim.  

Ushbu ishda [1] adabiyotning 63-sahifasida keltirilgan (2.9.6) formulaning aniqligiga bag’ishlanadi. 

Unda quyidagi 

𝐻1,1
1,0 [𝑧|(𝛼,1)

(𝛼+𝛽+1,1)
] = 𝑧𝛼(1 − 𝑧)𝛽   (1) 

tenglik keltirilgan. Ammo hisob kitoblar shuni ko’rsatadiki (1) tenglikning o’ng tomonida 
1

Γ(1+𝛽)
 

ko’paytuvchi ham bo’lishi kerak. Olingan natija [1] adabiyotning o’quvchilari uchun foydali bo’lishiga 

umid qilamiz. 

UMUMTA`LIM MAKTABLARIDA ROBOTOTEXNIKANI FAN SIFATIDA 

O`QITISHNING DOLZARBLIGI. 

Bo`ronova G.Y., Qahhorova M.B. 
Buxoro davlat universiteti, Buxoro, O’zbekiston 

Dunyo ta`lim tizimida ko`pgina tadqiqotchilar va o'qituvchilarning fikricha robototexnika, 

texnologiya, muhandislik va konstruktorlik fanlarini boshlang'ich ta'limga kiritish kuchli motivatsiya va 

bolalarda o'rganish tezligi yuqori bo`lishini va yaxshilanishini ta'minlaydi. Boshlang‘ich maktablarning 

aksariyat o‘quv dasturlarida umumta`lim va matematika fanlarini qamrab oluvchi bir qancha tushunchalar 

mavjud, biroq muammoni yechish, informatika, texnologiya va robototexnikani o‘rgatishda kamroq e'tibor 

qaratiladi. Robototexnika tizimlaridan foydalanish va robototexnika fanini o'quv rejasi sifatida joriy etish 

bolalarga texnologiya asoslarini yetkazish va ularga boshqa turdagi loyihalash va tanqidiy fikrlash, 

muammolarni hal qilish imkoniyatlarini rivojlantiradi. 

Mamlakatimizda informatika va axborot texnologiyaalri hamda kompyuter texnologiyalarini 

oʻrganishga oid darslik va qoʻllanmalar istagancha topiladi. Biroq robototexnika fanini oʻrganishga 

qaratilgan ilmiy ishlar, darslik va o`quv qo`llanmalar  hali yetarli darajada ishlab chiqilmagan. Lekin jahon 

tajribasiga tayansak, robototexnikani kichik maktab yoshidan boshlab yuqori sinflargacha fan sifatida 

oʻzlashtirmasdan dunyo taraqqiyotiga qoʻshilib, uning yutuqlariga erishib boʻlmaydi. Shu sababdan  

umumiy oʻrta taʼlim hamda oʻrta maxsus va oliy taʼlim muassasalarida robototexnika alohida fan sifatida 

oʻqitilishi zamon talabiga aylandi. Robototexnika darsi oʻziga xos qiziqarli boʻlishi bilan birga maktablarda 

fizika, matematika, informatika darslarini chuqurroq oʻrganish, yoshlarni chuqur fikrlash qobiliyatlarini 

rivojlantirish, jamiyat hayotida oʻz oʻrinlarini his etishlari uchun juda katta ahamiyatga ega. Bu esa 

oʻquvchilarda ushbu darslarga mehrni kuchaytiradi, qiziqishini orttiradi, nazariy bilimlarini amaliyotga 

tatbiq etishda samarali natijalar beradi va eng asosiysi xalqaro talim tizimi “STEM — (Science, 

Technology, Engineering and Mathematics)”ni joriy qilinishida oʻz hissasini qoʻshadi. Ko'pgina 

tadqiqotchilar ta'limni qo'llab-quvvatlash uchun robotlardan foydalanishni taklif qilishadi. Tadqiqotlar 

shuni ko'rsatdiki, robotlar o'quvchilarda muammoni hal qilish qobiliyatini rivojlantirishga va kompyuter 

dasturlash, matematika va fanlarni o'zlashtirishga yordam beradi. Ta'limning birinchi bosqichidan boshlab, 

asosan, yangi avlodlarda mantiq va ijodkorlikni rivojlantirishga asoslangan ta'lim yondashuvi juda istiqbolli 

hisoblanadi. Ushbu maqsadlar uchun robot tizimlaridan foydalanish, agar ta'limning dastlabki bosqichidan 

boshlab qo'llanilsa, asosiy bo'lib qoladi. Boshlang'ich maktablarda robot dasturlash qiziqarli va shuning 

uchun ham AKT bilan tanishish, ham bolalarning mantiqiy va lingvistik qobiliyatlarini rivojlantirishga 

yordam berish uchun ajoyib vositadir. 

Dunyo ta`lim tajribasiga nazar solsak rivojlangan davlatlar zamonaviy ta’lim dasturlarida 

robotexnika kursi yetakchi o‘rin egallaydi. Sun’iy intellekt bilan boshqariladigan texnologiyalar qamrovi 

oshayotgan bir davrda robototexnikani maktabda fan sifatida o‘rganish zaruriy ehtiyojga aylandi. Xorijiy 

davlatlar maktablarida olib boriladigan robototexnika darslarida o‘quvchining boshqa fanlardan o‘rgangan 

ma’lumotlarini amaliy topshiriqlar yordamida mustahkamlayotgani kuzatiladi. Masalan, fizikadan 

o‘rgangan bilimlarini bola biror mexanik buyum yasayotganida qo‘llaydi, fizik qonun-qoidalar mohiyatini 

anglaydi, matematik hisob-kitobni amalga oshiradi, informatikadan o‘rgangan komandalariga murojaat 

qiladi. Nazariy bilimlarini amaliy boshqaruvga yo‘naltiradi. O‘quvchilar bu darslarda individual yasash 

ishlarida ham, jamoa bo‘lib topshiriqlarni bajarayotganida ham mexanikaning asoslarini tushunib yetadi va 

tahlil qilish qobiliyati rivojlanadi.  

Italiya boshlang'ich maktabida National Instrument va Università Politecnica delle Marche bilan 

hamkorlikda Italiya umumta`lim maktablarining boshlang`ich sinlaridan boshlab robototexnika fan dasturi 

joriy etilgan. Robototexnika fani barcha besh yillik shakllanish uchun boshlang'ich maktab o'quv 

dasturlariga kiradi. Dastur o'qituvchilarga o'qitish va bolalarning nafaqat texnologiyada, balki hamkorlikda 

va jamoada ishlashda ham ajoyib o'rganish qobiliyatlarini namoyish etishiga imkon berdi.Bundan tashqari, 

robotlarni dasturlashni o'rganish ham boshlang'ich maktab o'quvchilari uchun texnologik masalalarga emas, 

balki pedagogik masalalarga doimo e'tibor qaratib, ularning til va mantiqiy ko'nikmalarini rivojlantirish 

imkoniyatini yaratib beradi. Italiyada ta'lim 6 yoshdan 16 yoshgacha majburiydir va besh bosqichga 

bo'linadi: bolalar bog'chasi (scuola dell'infanzia), boshlang'ich maktab (scuola primaria), quyi o'rta maktab 

(scuola secondaria di primo grado yoki scuola media), yuqori o'rta maktab (scuola secondaria di secondo 

grado yoki scuola superiore) va universitet (università). Asosiy fan italyan tili, ingliz tili, matematika, tabiiy 

fanlar, tarix, geografiya, ijtimoiy fanlar, jismoniy tarbiya va tasviriy va musiqa sanʼati bilan birgalikda 

robototexnika ham alohida fan sifatida ta`lim standartiga kiritilgan. 

Aslida bolalar kichkinaligidan biror narsani buzib ko‘rishga, o‘sha buyumning ichida nima borligini 

bilishga qiziqadi. Mayda detallarni yig‘ib yuradi. Ana shu qiziqishni maktabda shakllantirsak, ayni muddao 

bo‘ladi. Robototexnika darslari amaliy faoliyatni taqozo etgani tufayli, maktab moddiy-texnik bazasini shu 

yo‘nalishdagi asbob-uskunalar bilan jihozlash muammosi ko‘ndalang bo‘lishi tabiiy. Chunki robototexnika 

uskunalari va jihozlarining kamyobligi va qimmatligi bor gap. Yasash va yaratish jarayonlarini tashkil etish 

bo‘yicha metodik ma’lumotlar bazasi ham yaratilishi zarur. Shunday ekan, o‘quvchiga robototexnika 

sirlarini o‘rganish imkoniyatini maktabda yaratish davri kelganligini yana bir bor ta’kidlayman. Shuni qayd 

etish lozimki, robototexnika fanini taʼlim tizimi fan sifatida boshlang`ich sinfdan boshlab izchillik bilan 

joriy etish kelajakda yoshlarning zamon talablariga mos tanqidiy fikrlash va muammoni hal etish 

doirasining shakllanishiga zamin yaratadi. Qolaversa, nafaqat robototexnika sohasida balki raqamli 

iqtisodiyotning barcha  tizimlarida yuqori muvafaqqiyatlarga erishishimizga asos boʻladi. 

